
2020 nallertinnagu ullukinnerup ulloq 21. decembarip pisortatigoortumik nalliussineqartalernis-

saanik atulersitsinissaq pillugu Inatsisartuni aalajangiiffigisassatut siunnersuut 

 (Aleqa Hammond, Nunatta Qitornai) 

 

Peter Olsen IA-meersoq siunnersuuteqarpoq Ullukinneq tassaalissasoq pisortatigoortumik nalliussi-

neqartalissasoq aammalu ullorsiutini allassimasalissasoq. 

 

Inuiaqatigiiusugut Ullukinneq qangarsuaaniilli ullorsiuteqanngikkallarattaliussooq nalliussisarpar-

put, pingaartillugu aammalu qaamanerup tungaanut ikaarsaariartornermut nuannaarfittut atortar-

lutigu. Nunaqqatigiiusugut pingaartumik kaperlattartumi qaamarngup utersaariartulernera nuan-

naarutaasarpoq angisooq, assigiinngitsunillu ilaqutariittut nunaqqatigiittullu malunnartinniartar-

parput.  

 

Pisortatigoortumik nalliussineqartalernissaanut siunnersuuteqarneq paasinarpoq, taamaattorli 

Naalakkersuisut akissuteqarneratuut ulloq taanna Ullukinneq novemberip 11-ni 2008-miilli erfalas-

ulerfittut nalunaarsugaareersoq aammalu naalakkersuinikkut piumasaqartoqarsinnaanngitsoq suna 

ullorsiutini allassimasoqassasoq. 

 

Aningaasat nalliussinermi atorneqarsinnaasutut qinnuteqarfiusinnaasut ilanngullugu naalakkersui-

sut oqaatigaat tassalu tips- og lotto pulje B pulje c-mut kiisalu kulturimut aningaasaateqarfimmut 

qinnuteqartoqarsinnaasoq. 

 

 


